
1. Introdución     (Ver Anexo 5.1) 
 

Arquitectos Sin Fronteras (ASF-E) traballa, dende o ano 1992, na defensa do 
dereito a un hábitat digno en países empobrecidos de América Latina, África e 
Asia, mellorando, xunto coas entidades locais, as condicións de habitabilidade 
da poboación desfavorecida (cooperación internacional).  

Porén, en determinados puntos da xeografía española, ASF-E tamén traballa no 
apoio aos colectivos que atenden os problemas de habitabilidade máis próximos 
(cooperación local).  

No marco das actividades de loita contra o chabolismo, o grupo de cooperación 
local de ASF-E Galicia traballou xunto coa poboación do asentamento xitano de 
As Rañas para identificar os problemas que máis afectan aos seus poboadores e 
poboadoras.  

A presentación e explicación de datos descritivos e técnicos, que a continuación 
se recolle no “Informe sobre o poboado de As Rañas” pretende expoñer de 
forma sucinta o estado actual en que se atopa o asentamento despois de dous 
anos de presentación do Plan Municipal de Erradicación do Chabolismo para 
As Rañas. Finalmente este estudo se acompaña dunhas conclusións xerais por 
parte de Arquitectos sin Fronteras Galicia a partir das problemáticas detectadas 
no proceso de intervención municipal.   

O obxectivo do presente informe é aportar un traballo de identificación no 
ámbito da habitabilidade que complemente a documentación doutras 
disciplinas. A intención é de colaborar de xeito multidisciplinar na procura de 
medidas urxentes e liñas estratéxicas a seguir a medio e longo prazo que 
permita solucionar un problema grave de habitabilidade e de integración social 
e laboral existente no Concello de A Coruña.  

Sinálase cun círculo vermello 
no plano a situación do 
asentamento de As Rañas. 
 
 
 
 
 

 
 
01. As Rañas 
02. Universidade 
03. Polígono de Pocomaco 
04. Canteira 
05. Trazado do A.V.E. 
06. Terceira rolda 
 

2. Contexto Xeral 
 
2.1. Marco xeográfico e social  
 
O poboado de As Rañas orixínase no ano 1986 co desaloxo das familias da zona 
da Cubela, xunto á actual estación de autobuses, con motivo da construción 
dunha grande superficie comercial. Por mor deste desaloxo o matrimonio 
Gabarri-Borja decide mercar e asentarse nunha leira na periferia do núcleo rural 
de As Rañas, ao oeste do núcleo rural de Martinete e do polígono industrial de 
Pocomaco. 
 
Ao lugar accédese pola estrada que partindo do Birloque sae cara a Pocomaco. 
A finca atópase nunha zona de recheo, no lugar dunha antiga canteira, xusto á 
marxe noroeste da vía férrea do AVE e ao sur do trazado da Terceira Ronda. A 
finca protéxese a poñente polo monte das Rañas, chamado a converterse na 
futura Cidade da Tecnoloxía.  
 
O poboado está formado por 84 persoas distribuídas en 21 núcleos familiares, 
todas elas son descendentes da matriarca, María Borja Gabarri. Nas Rañas a 
integración social é forte, e aínda que o nivel educativo das familias é baixo, 
cunha porcentaxe significativa de adultos sen alfabetizar, todos os nenos desta 
comunidade están escolarizados no colexio Manuel Murguía. As actividades 
laborais dos poboadores son principalmente a venda ambulante e a 
compravenda de chatarra. 
 
2.2. Marco urbanístico 
 
De acordo ao PXOM 1998 (BOP 14/11/1998):  
CLASIFICACIÓN DO SOLO: S.R. SOLO RÚSTICO 
 
De acordo ao Documento aprobado inicialmente polo pleno extraordinario do 1 
de decembro de 2009 que se somete a información pública para a presentación 
de alegacións:   
CLASIFICACIÓN DO SOLO: S.R.E.P_b SOLO RÚSTICO 
ESPECIALMENTE PROTEXIDO: Solo rústico de protección de 
Infraestruturas.  
 
O poboado está afectado pola construción da 3ª Rolda e o trazado do AVE.  
Ademais existe un Convenio Urbanístico de planeamento para a ordenación e 
execución dun sector de solo urbanizable delimitado para a creación da Cidade 
da Tecnoloxía e Parque Alto en terreos limítrofes ao asentamento. Esta 
actuación leva planes de melloras dos accesos tanto a este sector de As Rañas 
como ao futuro enlace da 3ªRolda co polígono de Vío. 
 
Esta intervención prevista no plan illaría o asentamento invadíndoo ou 
rodeándoo dun armazón de infraestruturas. 

Plano que mostra a 
implantación das vivendas do 
asentamento na parcela e os 
límites da mesma. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Planta xeral do asentamento 

3. Plan de Erradicación do Chabolismo (P.E.CH.) do Concello da Coruña 
nas Rañas. 
 
3.1. Antecedentes do Proxecto Municipal para As Rañas 
 
Dende a chegada da familia Gabarri Borja ao poboado no ano 1987, orixe do 
asentamento, e ata a presentación do Proxecto de Rehabilitación para As Rañas 
no ano 2007, os antecedentes da intervención municipal no ámbito da 
habitabilidade son:  
 
- No ano 1987, realizouse a conexión de acometida para o trazado da instalación 
de abastecemento de auga no poboado e posteriormente a execución dunha rede 
xeral de saneamento de augas negras distribuída por todo o asentamento con 
catro arquetas xerais.  
 
- No ano 2006, procedeuse á firma dun Convenio de colaboración entre a 
Consellería de Vivenda e Solo, o Concello de A Coruña e os Propietarios do 
núcleo Chabolista de As Rañas para a rehabilitación e adecuación destas 
vivendas. Despois da devandita firma non se chegou a concretar ningunha 
actuación relativa a este Convenio.  
 
- En septiembre de 2007 o Concello de A Coruña encarga ao arquitecto sevillano 
Santiago Cirugeda a elaboración do Proxecto de Rehabilitación do asentamento 
de As Rañas, enmarcado dentro do programa de Erradicación do Chabolismo da 
cidade. 

Información extraída da web: 
www.coruna.es 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

3.2. Presentación do Proxecto Municipal     (Ver Anexo 5.2) 

A finais do mes de setembro de 2007, o Concello da Coruña presenta na súa 
páxina web e ante os medios de comunicación o proxecto de rehabilitación para 
o asentamento de As Rañas, encargado ao arquitecto sevillano Santiago 
Cirugeda, dentro do Programa de Erradicación do Chabolismo da cidade. 

 
Extracto da noticia da Páxina Web do Concello da Coruña  
(Data: 18/10/2007): 
 
El alcalde presenta el proyecto de rehabilitación de As Rañas como ejemplo del 
compromiso con la vivienda y el empleo. 

El alcalde, Javier Losada, ha presentado en María Pita el proyecto de 
rehabilitación de As Rañas como ejemplo del compromiso con la vivienda y el 
empleo, toda vez que esta actuación permitirá recuperar y acondicionar las 19 
infraviviendas del barrio, así como formar a los vecinos, que participarán en la 
autoconstrucción, lo que les permitirá acceder al mercado laboral. 

Javier Losada ha destacado la labor del gobierno municipal y especialmente de 
los técnicos de Servicios Sociales, que trabajan intensamente por la integración 
de los menos favorecidos.  

En este sentido, ha puesto en valor este proyecto, dirigido por el arquitecto 
Santiago Cirugeda, especialista en intervenciones en espacios de difícil 
solución. Se contempla una inversión próxima a los 300.000 euros, un plazo de 
ejecución de un año y medio, y una intervención integral en las viviendas y en 
su entorno. 

(…) 

Las obras empiezan ya, la próxima semana, con la construcción de un muro de 
contención para resolver un problema de canalización de aguas pluviales y la 
limpieza y recuperación del entorno. 
 
 
 
 
 
 
 
 
 
 
 
 
 
 

7 
 



Informe sobre o poboado das Rañas  Arquitectos Sen Fronteiras 
                                                                                                                                                                             __________________________________________________________________________________________________________________________________________________________________________________________________________________________________________________________ 

 
 

 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 

3.3. Desenvolvemento do Proxecto Municipal     (Ver Anexo 5.3) 
 
3.3.1.Descrición das intervencións efectuadas dentro do Plan de 
Erradicación do Chabolismo (P.E.CH.) do Concello de A Coruña para As 
Rañas. 
 
O inicio dos traballos nas Rañas por parte do persoal contratado polo                    
Concello remóntase a finais do ano 2007. Ao aviso de inicio dos traballos ás         
familias instóuselles a paralizar toda obra de mellora ou nova construción. A        
orde de paralización dos traballos impediu ás familias de As Rañas continuar        
coas obras de melloras das condicións de habitabilidade previstas nas súas            
casas, con consecuencias graves para a saúde dos seus habitantes.  
 
Detállanse a continuación os traballos realizados por parte do Concello, no           
ámbito da vivenda:  
 
1ª Intervención (Ano 2007): 
Persoal contratado polo Concello participa na construción da vivenda nº 8,            
que estaba en proceso de autoconstrución, coa realización dos seguintes                
traballos: Levantamento de cerramento da planta baixa de fábrica de ladrillo         
oco dobre dunha folla entre estrutura de formigón existente e construción             
dunha placa para o piso da segunda planta da vivenda coa execución do oco         
para a escaleira. 
 
Problemas no proceso: 
Os traballos paralizáronse sen xustificación. O persoal contratado polo         
Concello deixa de participar na construción, coa casa a medio construír,       
sen ningunha información por parte do Concello cara aos seus                    
propietarios.  
A casa, a data de novembro de 2010, aínda carece de cuberta, só conta co             
forxado de formigón da futura planta primeira, co oco da escaleira (2x2m)           
aberto cara ao exterior. A fachada exterior é dunha folla simple de ladrillo sen     
illar.  
O propietario continúa cos traballos de autoconstrución por conta propia     
e a familia, con catro fillos pequenos, continúa habitando a vivenda a             
medio construír.  
 
2ª Intervención (Ano 2007): 
Persoal contratado polo Concello constrúe un murete de formigón armado           
continuo dun metro de altura, construído no linde noroeste da leira, en paralelo     
ás vivendas.  
 
Problemas no proceso: 
Os traballos nesta zona quedaron paralizados sen ningunha información      
por parte do Concello ás familias. 
Este muro, coas armaduras vistas, supón un elemento de risco por perigo     
de punzonamento para os habitantes do asentamento. Á súa vez provoca a     
entrada de auga ás vivendas lindeiras xa que a auga queda acumulada entre o       

muro e as vivendas filtrando ao interior a través dos seus cerramentos dunha        
folla de bloque ou ladrillo.  
O muro, na actualidade (novembro 2010), permanece na mesma situación. Hai    
unha desinformación total acerca da finalidade deste muro.  
 
3ª Intervención (Ano 2008): 
Persoal contratado polo Concello realiza os seguintes traballos, en 3 das 
vivendas do barrio (nº4, nº6, nº9):  
Demolición do cerramento exterior existente e da tabiquería interior e posterior 
levantado de novo cerramento de ladrillo. Mantéñense os piares existentes de 
formigón, que se reforzarán cunha protección metálica.  
Colocación de placa de fibrocemento na cuberta. Non se realizou ningunha 
compartimentación interior para separar as habitacións, unicamente construíuse 
un cuarto de baño en cada vivenda.  
 
Problemas no proceso: 
Os traballos paralizáronse sen xustificación. As casas deixáronse a medio 
construír, ao redor dun ano, sen ningunha información para os seus 
habitantes.  
Nin o cerramento exterior, dunha folla de ladrillo simple sen ningún tipo de 
illamento térmico nin acabado, nin a placa de fibrocemento como cuberta, 
supoñen unha protección mínima para os habitantes respecto das inclemencias 
meteorolóxicas (frío, choiva...).  
Algunhas das carpintarías exteriores non se colocaron e nunha das vivendas non 
se colocou a escaleira para acceder á segunda planta (vivenda nº 06, habitada 
por 2 adultos e 7 menores). 
 
As tres familias continuaron habitando as vivendas durante o período de    
tempo que as obras estiveron paralizadas. As condicións de realoxo provisional 
proposto pola Concellería de Servizos Sociais do Concello da Coruña non se 
adaptaban a condiciónelas socioeconómicas das familias polo que non puideron 
asumir o realoxo exposto. 
 
4ª Intervención (Maio 2008):  
Demolición por parte de persoal contratado polo Concello de 3 vivendas 
existentes (nº5,  nº7,  nº12). 
Construción de 3 plataformas de formigón, no lugar ocupado polas antigas 
vivendas, como cimentación en espera de montaxe de vivenda prefabricada.   
 
Problemas no proceso: 
Ata vinte e tres meses despois da demolición das vivendas existentes (abril 
2010), non se instalaron as vivendas prefabricadas. Nestes case dous anos 
as 3 familias careceron de vivenda. 
As condicións de realoxo provisional ofrecido pola Concellaría de Servizos 
Sociais do Concello da Coruña non se adaptaban as condicións 
socioeconómicas das familias polo que tan só unha delas puido asumir, non sen 
dificultade, os custos do realoxo exposto. 

Plano de evolución das 
intervencións 

 

5ª Intervención (Marzo 2009):  
Persoal contratado polo Concello continúa cos traballos en 4 das vivendas            
(nº8, nº4, nº6, nº9) obxecto de intervención municipal descrita en fases                 
anteriores: Aplicación de revestimento exterior a base de morteiro monocapa       
e construción dun cuarto de baño na vivenda nº8. 
 
6ª Intervención (Setembro 2009) 
Procédese á continuación, por parte do persoal contratado polo Concello, dos        
traballos en 3 das vivendas (nº4, nº6, nº9). Estas obras atópanse en proceso no  
momento actual (febreiro 2010).  
 
Problemas no proceso: 
As obras transcorren moi lentamente co prexuízo que isto supón para as       
familias que se atopan vivindo nelas no transcurso das obras.   
 
7ª Intervención (Outubro 2009) 
A Concellería de Servizos Sociais procedeu ao desaloxo e precintado da               
vivenda nº15, debido ao perigo de derrube que existe. A familia atópase en          
realoxo provisional, á espera da nova vivenda.  
 
Problemas no proceso: 
Nin a nave contigua que se atopa en moi mal estado, nin a vivenda                
precintada foron demolidas, co consecuente risco por derrube que isto          
supón para as vivendas próximas. 
 
8ª Intervención (Abril 2010) 
Tras vinte e tres meses sen as vivendas (nº5,  nº7,  nº12), debido a súa 
demolición; instálanse as vivendas prefabricadas. 
 
Problemas no proceso: 
As familias neste largo proceso só contaban cunha plataforma de formigón n
da súa vivenda. 

Vista xeral do poboado  
 
 
 
 
 
 
 
 

 
 
Vista do estado de conexións 
das vivendas ás redes de 
abastecemento de auga e 
saneamento 
 
 

3.4. Estado actual do asentamento de As Rañas 

3.4.1. Urbanización e contorna 

 

Espazos públicos 
 
A ausencia de planificación e tratamento da contorna das vivendas orixina unha 
total carencia de espazos destinados a áreas libres, comunitarias ou de 
esparcemento. 
 
Nos límites da parcela existen zonas de vexetación descontrolada contiguas ás 
vivendas, que se converten en focos potenciais de incendio ademais de lugar 
propicio para a aparición de animais con risco de contaxio de procesos 
infecciosos á poboación. 
 
A actividade produtiva característica do asentamento, (compravenda de 
chatarra) unido a unha falla de hábitos de eliminación e/ou tratamento de 
residuos entre a poboación xeran unha acumulación de lixo de distinto tipo cun 
impacto negativo no espazo público. 
 
 
Rede xeral de infraestruturas 
 

Abastecemento de auga 
Existe unha acometida (realizada no ano 1987) para o trazado da instalación de 
abastecemento de auga na que se detectaron numerosas fugas. A partir dela, 
realizáronse conexións de abastecemento de modo informal a cada casa con 
tubería superficial e facilmente perforable, coa conseguinte acumulación de 
auga en zonas comúns e xeración de focos de infección. 

 
Saneamento 

Existe unha rede xeral de saneamento de augas negras distribuída por todo o 
asentamento con 4 arquetas xerais. As conexións das vivendas á rede xeral 
realízase sen arquetas independentes por vivenda; isto orixina saturacións na 
rede xeral en algúns momentos puntuais do día (co conseguinte reborde das 
arquetas xerais), ao mesmo tempo que dificulta o mantemento e a reparación 
dos problemas da rede. 

 
Pluviais 

Non existe unha rede de evacuación de augas pluviais, o que provoca a 
acumulación e apozamento de auga en zonas comúns que fai intransitable 
amplas áreas e xera focos continuos de infección. 

  
Rede eléctrica 

A rede de instalación eléctrica é moi deficiente. 

Vista da torre de alta tensión 
próxima a unha das vivendas 
 
 
 
 

 

 
SUBTIPO 1A 

 
 
 

 
Torre de alta tensión, servidume de protección 
 

Existe unha rede eléctrica aérea de alta tensión cunha torre de distribución 
situada no asentamento incumprindo a distancia mínima a construcións esixida 
pola lexislación vixente (Real Decreto 1955/2000). 
 
3.4.2. Vivendas     (Ver Anexo 5.4) 
 
Nesta contorna anteriormente descrita viven 21 familias aloxadas en 19 
chabolas ou infravivendas de carácter extremadamente precario.  
 
As características destas construcións pódense clasificar, atendendo ao seu 
proceso de execución e ao seu estado construtivo, en dúas tipoloxías:  
 
 
TIPOLOXÍA 1: Autoconstrución_ Nº DE VIVENDAS: 12 unidades 
Dentro desta tipoloxía diferéncianse dous subtipos:  
 
SUBTIPO 1A: (nº01, nº25, nº03, nº16, nº24, nº02) 
A esta tipoloxía pertencen 6 infravivendas situadas na entrada do poboado, na 
parte baixa da finca. Estas caracterízanse por ser maioritariamente de baixo 
máis un andar e executadas por proceso de autoconstrución.  
Son construcións de estrutura de formigón con cerramento exclusivamente a 
base dunha soa folla de ladrillo e cuberta formada por unhas placas de 
fibrocemento (tipo uralita), con buratos e solapes insuficientes, coma único 
material de cubrición. Nin o cerramento, nin a cuberta ofrecen unhas mínimas 
condicións de impermeabilidade á entrada da auga nin de protección fronte ás 
condicións climatolóxicas adversas, cunha ausencia total de illamento térmico. 
Ademais carecen de elementos de seguridade de uso en escaleiras e balcóns 
existindo risco de caídas, de atrapamento, de impacto con elementos punzantes, 
etc… 
As condicións das instalacións de saneamento, fontanaría, electricidade e 
salubridade amosan unhas condicións de precariedade tal que os habitantes 
destas infravivendas están a sufrir unha grave situación de risco e perigo cotián.  
 
SUBTIPO 1B: (nº15, nº14, nº11, nº22, nº23, nº18) 
A esta tipoloxía pertencen 6 chabolas situadas no linde noroeste da finca, na 
parte alta.  
Estas 6 chabolas caracterízanse por ser de planta baixa e executadas por proceso 
de autoconstrución.  
Son construcións dunha planta terrea, cuxa estrutura non cumpre unhas 
mínimas condicións de estabilidade e seguridade para os seus habitantes, 
atopándose algunha delas con grandes gretas e perigo de derrube. Asemade, 
tanto polo sistema construtivo e de execución utilizado coma polo seu actual 
estado, nin o cerramento nin a cuberta ofrecen unhas mínimas condicións de 
impermeabilidade á entrada da auga nin de protección fronte ás condicións 
climatolóxicas adversas, cunha ausencia total de illamento térmico.  

SUBTIPO 1B 

 
 
 

 
 

 
SUBTIPO 2A 

 
 
 

 

 
SUBTIPO 2B 

As condicións das instalacións de saneamento, fontanería, electricidade e 
salubridade amosan unhas condicións de precariedade tal que os habitantes 
destas infravivendas están a sufrir unha grave situación de risco e perigo cotián.  
No ano 2009, a casa nº15 precintouse por perigo de derrube da nave contigua e 
facilitóuselle á familia un realoxo provisional nun piso de Meicende cunhas 
condicións de pago parcial da renda. 
 
TIPOLOXÍA 2: Autoconstrución+ Intervención Municipal_ Nº DE 
VIVENDAS: 7 unidades 
Dentro desta tipoloxía diferéncianse dous subtipos:  
 
SUBTIPO 2A: (nº08, nº04, nº06, nº09) 
A esta tipoloxía pertencen 3 vivendas situadas no extremo da finca que limita 
coa vía férrea do AVE,  e 1 infravivenda situada fronte a estas.  
Estas 4 vivendas caracterízanse por ser de planta baixa ou de baixo máis un 
andar, reconstruídas ao amparo do proxecto de erradicación de chabolismo para 
As Rañas promovido polo Concello da Coruña, a partir de vivenda 
autoconstruída existente. 
3 de elas (nº04, nº06, nº09) son construcións que foron obxecto de intervencións 
municipais esporádicas e illadas no tempo ata acadar as condicións mínimas de 
habitabilidade nas que se atopan na actualidade. Os problemas existentes nestas 
vivendas, enfócanse máis a problemas relacionados coa organización do 
proceso de execución que a deficiencias construtivas. O lento e intermitente 
proceso de execución das obras afectou moi negativamente á vida das familias 
durante máis de dous anos, nos que padeceron ademais dunha total falta de 
información e de participación no proceso de rehabilitación das súas vivendas.  
A escasa participación dos propietarios foi residual e partiu de iniciativa propia. 
1 de elas (nº8) é unha construción que foi obxecto dunha intervención 
municipal puntual e parcial ao principio da intervención municipal (ano 2008) 
deixando a casa sen pechar ata o día de hoxe (ano 2010). O cerramento consta 
dunha soa folla de ladrillo e como cuberta posúe o forxado de bovedillas do 
primeiro andar cun oco de escaleira pechado provisionalmente polos seus 
habitantes con placas de fibrocemento. Nesa infravivenda vive unha parella con 
catro fillos pequenos.  
 
SUBTIPO 2B: (nº05, nº07, nº12) 
A esta tipoloxía pertencen 3 plataformas situadas no extremo da finca que limita 
coa vía férrea do AVE 
As 3 vivendas orixinais autoconstruidas foron demolidas ao amparo do proxecto 
de erradicación de chabolismo para As Rañas promovido polo Concello da 
Coruña, a mediados do ano 2008.  
No seu lugar construíronse 3 plataformas de formigón que utilizáronse coma 
cimentación das vivendas prefabricada.  
Dende a demolición das súas vivendas, a espera da construción da futura 
vivenda, prevista para os seis meses seguintes, foise demorando sen 
información para os seus habitantes e os seis meses previstos convertéronse nun 
longo período de case dous anos sen compromisos, nin certezas, nin 
información por parte do Concello.  

4. Conclusións xerais de ASF Galicia  
 
Problemática detectada no desenvolvemento do Plan de Erradicación do 
Chabolismo (P.E.CH.) do concello de A Coruña para As Rañas 
 
Exponse a continuación unha serie de cuestións xerais en relación ás 
problemáticas detectadas no P.E.CH. do Concello da Coruña para As Rañas: 
 
4.1.Programa integral de inclusión social.      
¿Estase levando a cabo un programa integral de inclusión social para As 
Rañas? (Ver Anexo 5.5) 
 
Non se está levando a cabo un programa integral que aborde compoñentes de 
vivenda, educación, formación, emprego, políticas da saúde, actividades de 
sensibilización, inserción laboral, participación social, etc que entendemos 
fundamental nunha intervención destas características. 
 
No caso do Proxecto Municipal para As Rañas, a intervención estase a realizar 
exclusivamente no ámbito da construción. 
 
[Dende a Concellería de Servizos Sociais do Concello da Coruña realízase un 
seguimento das familias das Rañas, en relación a cuestións xerais como a 
escolarización dos nenos, cobertura sanitaria, carnés de circulación, etc. pero 
entendemos non se está levando a cabo un programa de inclusión social] 
 
4.2.Compromiso asinado. 
¿Existe algún compromiso ou acordo asinado coas familias respecto ao 
Proxecto Municipal en As Rañas? 
 
As familias non posúen (nin asinaron) ningún documento sobre o compromiso 
por parte do Concello respecto ao Proxecto Municipal nas Rañas. 
 
[É o caso de 3 das vivendas do barrio, que o Concello derrubou ao redor de 
maio do 2008 (e que tardaron dous anos en ser restituídas), sen que os 
propietarios posúan (ou asinaran) ningún documento nin compromiso respecto 
diso por parte do Concello] 
 
4.3.Información. 
¿Presentouse ás familias algún tipo de documentación (descrición de 
actividades a realizar, prazos, orzamentos, etc. respecto ao Proxecto 
Municipal nas Rañas? 
 
 A información que chegou ás familias foi a través de conversacións informais, 
individuais, con permanentes cambios de criterio e numerosas promesas 
incumpridas. 
 
 
 

14 
 



Informe sobre o poboado das Rañas  Arquitectos Sen Fronteiras 
                                                                                                                                                                             __________________________________________________________________________________________________________________________________________________________________________________________________________________________________________________________ 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 As familias non coñecen ningún documento que defina de que maneira vaise a 
levar a cabo devandito proxecto (fases, actividades, orzamento, cronograma, 
etc). Tan só posúe cada familia un plano coa futura distribución da súa vivenda. 
 
O papel das familias no proceso é completamente residual.  
 
[Á súa vez, tanto as asociacións Sagrada Familia no seu momento, coma agora 
a Fundación Secretariado Xitano, desenvolven un labor de meros 
intermediarios en relación aos fondos municipais destinados ao financiamento 
do proxecto] 
  
4.4.Planificación.  
¿Cómo é posible que as obras se paralizaran ao redor dun ano, con tres 
vivendas a medio construír, tempo no que as familias continuaron vivindo 
nelas?  
¿Cómo é posible que se derrubaran tres vivendas das Rañas e tardaran 
case 2 anos en restituílas?  
 
As intervencións nas vivendas que se levaron a cabo por parte do Concello 
foron intermitentes, descontinuas, cunha carencia total de organización e 
planificación necesarias.  
 
Entendemos que esta situación é moi grave dadas as particulares características 
da intervención, xa que son vivendas habitadas por familias con escasos 
recursos e case todas elas con fillos pequenos. 
 
 
4.5.Realoxos.  
¿As familias de As Rañas ás que se lles ofreceu realoxo provisional, 
puideron asumir as condicións  de devandito realoxo? 
 
A case totalidade das familias de As Rañas ás que se lles ofreceu realoxo 
provisional non os aceptaron. Entendemos que a falta de documentación 
escrita, así como de información concreta relativa á planificación do proceso, 
influíu na familias á hora de tomar a decisión de non aceptar os realoxos. A súa 
vez entendemos que as condicións de realoxo plantexadas non se adaptaban ás 
condiciones socioeconómicas das familias. 
 
[Isto supuxo que tres das familias continuaron habitando as vivendas o mesmo 
tempo que levan a cabo as obras (durante ao redor de dous anos), e outras 
dúas familias permanecen sen vivenda algunha, xa que foron demolidas as 
existentes e non se procedeu a construír as novas vivendas] 
 
[Tan só unha das familias á que se lle derrubou a vivenda puido asumir, non 
sen dificultade, as condicións de realoxo provisional expostas. E recentemente, 
outra familia que habitaba unha vivenda que foi precintada, tamén foi 
realoxada] 

 4.6.Criterios de priorización. 
¿Informouse ás familias cales foron os criterios de priorización á hora de 
decidir a orde de intervención na rehabilitación das vivendas? 
 
As familias non foron consultadas á hora de decidir a orde en que se interviría 
nas vivendas do barrio, nin se lles informou dos criterios que tivo en conta o 
Concello á hora de priorizar unhas vivendas fronte ás outras.  
 
Entendemos que non se atendeu ás situacións de maior gravidade.  
 
[Isto xerou un clima de tensión entre as familias do poboado, derivado á súa 
vez da existencia dunhas condicións tan precarias das vivendas que está a 
afectar gravemente á saúde e convivencia dos seus habitantes]  
 
 
4.7.Contorna urbana. 
¿Leváronse a cabo actividades relacionadas coa renovación da contorna 
urbana, dos espazos públicos, que figuraban como un dos obxectivos 
fundamentais do Proxecto Municipal? 
 
Non se realizaron labores de limpeza e recuperación da contorna, nin 
actividades relacionadas coa cultura da reciclaxe, etc. que son algúns dos 
obxectivos expostos no Proxecto Municipal, e entendemos paso previo 
fundamental antes de acometer as obras de rehabilitación das vivendas. 
 
[Os únicos labores de limpeza realizadas foron executadas por iniciativa e 
participación comunitaria] 
 
 
4.8.Capacitación laboral. 
¿Leváronse a cabo actividades de formación, capacitación laboral (dirixida 
a unha futura inserción laboral) dos habitantes de As Rañas, que figuraban 
nun dos obxectivos fundamentais do Proxecto Municipal? 
 
Non se levou a cabo ningún tipo de capacitación laboral, nin existiu 
participación das familias no proceso a través da autoconstrución das vivendas, 
que era un dos obxectivos principais expostos polo Concello.  
 
Desde o comezo da intervención (outubro 2007), non se realizou actividade 
algunha asociada á formación (talleres, cursos, etc) dirixida á futura inserción 
laboral dos habitantes do barrio, que entendemos imprescindible nunha 
intervención destas características.  
 
[Os habitantes do asentamento elaboraron unha lista coas persoas con 
intención de capacitarse e traballar, na que se inscribiron corenta e dúas 
persoas, sen obter resposta algunha por parte do concello] 

4.9.Futuro do asentamento. 
¿Cal vai ser a situación legal das vivendas das Rañas, unha vez finalicen as 
obras de rehabilitación do Proxecto Municipal? 
 
_ Dada a falta de información existente en relación ao Proxecto nas Rañas, 
descoñécese cal vai ser a situación legal na que se atoparán as vivendas, unha 
vez finalice o Proxecto Municipal. 
 
[Tendo en conta a clasificación do solo da parcela, así como as afeccións en 
relación a infraestruturas presentes e futuras que afecten ao barrio, permanece 
sen resolución de futuro os problemas das 21 familias que viven no poboado 
chabolista das Rañas] 

5. Anexos 
 
5.1. Proxectos de Habitabilidade Básica desenvolvidos por ASF - Galicia 
 
1_ Centro de Dereitos Humanos en Jiquilisco - Usulutan. El Salvador 

Decembro 95- Xullo 97 
Contraparte local: Centro para la promoción de los derechos humanos 
“Madelaine Lagadec”  
 

2_ Fogar de nenos da rúa en San José de Pinula. Guatemala 
Abril 98 - Novembro 99 
Contraparte local: Fundación para los niños de Guatemala 
(FUNDANIÑOS) 

 
3_ Proxecto de salubridade en Santa Inés. Retalhuleu. Guatemala 

Outubro 2000 - Outubro 2001 
Contraparte local: Coordinadora Nacional Indígena Campesina 
(CONIC) 

             
4_ Proxecto de Banco de Materiais no Viejo-Chimnandega. Nicaragua 
 Xuño 2001- Marzo 2003 

Contraparte local: Fundación Nuestras Raíces (FNR) 
 
5_ Proxecto de Apoio á autoconstrución de vivendas en terras recuperadas pola 
comunidade indíxena Victorias III. Guatemala 
 Novembro 2001- Novembro 2006 

Contraparte local: Coordinadora Nacional Indígena Campesina 
(CONIC) 

 
6_ Construción dun centro rural de atención ás comunidades indíxenas na aldea 
de Huentelonen, provincia de Arauco. Chile 
 Decembro 2004-2007 

Contraparte local: Centros Culturales Mapuche 
 
7_ Mellora das condicións de habitabilidade básica no marco do programa 
OXLAJUJ TZ’IKIN  
Programa para a implementación das infraestruturas básicas para o 
desenvolvemento da poboación maioritariamente rural e indíxena asentada na 
franxa costeira do departamento de Retalhuleu e Champerico. Guatemala 

Setembro 2008- en proceso 
Contraparte local: Asociación Indígena Agropecuaria  Pro - Desarrollo 
Integral (ASIAPRIODI) 

5.2. Información pública respecto do  Proxecto  Municipal para As Rañas 
 
5.2.1. Noticias da páxina web do concello, do 1 de setembro e do 18 de 
outubro de 2007, en relación ao proxecto municipal para As Rañas 

Fonte: 
http://www.coruna.es/servlet/Satellite?c=Page&cid=1158878786164&idioma=es&itemID       = 
1190947312562&itemTemplate=Portal-Noticia-Detalle&itemType=Suceso&pagename 
=Portal%2FPage%2FPortal-SubportadaSeccion 

5.2.2. Transcrición extractada da rolda de prensa do alcalde de A Coruña, 
do 18 de outubro de 2008, en relación ao  proxecto  municipal para As 
Rañas 
 
Alcalde, Javier Losada: 
  
“Buenos días, muchas gracias por la presencia y sobre todo por la hora; no es una 
hora habitual, pero el trabajo de don Santiago Cirugeda y la agenda que tengo con la 
Secretaria de Estado de Bienestar, Amparo Valcárcel, me obliga a esto porque quería 
estar hoy aquí. Quería estar en un proyecto que desde el área de Servicios Sociales y 
con la colaboración del área de urbanismo, va ser un proyecto del que desde Coruña 
vamos a ejemplarizar a muchas ciudades de como se deben abordar los temas de 
política social, los temas de rehabilitación y los temas de infravivienda. Porque esto es 
un ejemplo de política social, de política de vivienda y de empleo, como luego les 
hablaré, y además es un ejemplo de participación, porque todo esto lo han hecho don 
Santiago Cirugeda, y los funcionarios municipales, y las personas del voluntariado, 
trabajando y colaborando con los vecinos, del cual hay un vecino que hoy nos 
acompaña; el señor Gabarri.  
  
Con este proyecto rehabilitamos ciudad, como estamos haciendo en otros barrios, con 
este proyecto estamos trabajando en los espacios y además vamos a consolidar el 
empleo, porque como les decía estamos trabajando, también, a la vez, que en un 
proyecto urbanístico, en un proyecto de formación para generar mejores 
conocimientos a las familias que viven en ese entorno y que puedan conseguir mejor 
empleo; también trabajamos por el empleo. 
  
Vamos a rehabilitar un barrio, un barrio de infraviviendas. En donde viven, en 19 
viviendas una serie de personas que ya trabajan y que tienen su ritmo de vida y de 
integración en la ciudad. Pero queremos que sigan trabajando allí, que se integren 
más y tengan más capacidad de encontrar empleo. Recuperaremos los espacios, que 
luego les explicará el arquitecto. Rehabilitaremos y urbanizaremos la zona. Y como les 
decía también con algo del cual yo me siento orgulloso con un proyecto de 
capacitación laboral, porque queremos que las personas que allí están viviendo estén 
capacitadas laboralmente para cambiar sus formas de trabajo o encontrar trabajo 
mucho más seguro. 
 
Y van a permitir que finalice diciéndole que con este proyecto es un doble compromiso 
de mi gobierno: por un lado la vivienda, y por otro lado el empleo. Y lo hemos hecho, 
me van a permitir que lo diga, con sencillez y con tranquilidad y con mucha 
profesionalidad. Porque quiero agradecer aquí intensamente a las personas, a los 
funcionarios del área de Servicios Sociales que han hecho y que hacen una labor 
callada; en todo este tipo de asentamientos; o en el caso de este lugar; que no es un 
asentamiento sino que es un barrio de infraviviendas; que trabajan y que le dediquen 
esfuerzo. 
A las personas que desde el punto de vista de la colaboración y de la cooperación 
trabajan también con nosotros para conseguir estos proyectos. 
 
Y un orgullo, trabajar con Santiago Cirugeda. Santiago Cirugeda, en una entrevista 
que tuve tiempo de leer, hace ya unos meses, decía que muchos arquitectos se sienten 
tentados por los políticos. Decía así, como que muchas veces trabajar con los políticos 
es algo difícil y malo. Y yo le cogí el guante, le cogimos el guante; y le dijimos 
Santiago tu tomas, y trabajas, y eres una de las autoridades españolas en la 

arquitectura de espacios difíciles con respuestas difíciles y con respuestas que después 
se convierten en una gran realidad. Y le dije te voy a tentar; y el acepto el reto. Y yo 
estoy muy orgulloso de tener hoy en Coruña, yo creo que los coruñeses tenemos que 
estar orgullosos, de que en un proyecto de rehabilitación de un barrio, que es un 
barrio coruñés, que es un barrio que nosotros queremos que siga conservando como 
coruñés y que los vecinos sigan viviendo allí. Tengamos uno de los arquitectos más 
importantes que tenemos en España, Santiago. Muchas gracias” 
 
Santiago Cirugeda: 
  
“Bueno, realmente esa tentación ha sido fácil de asimilar, porque realmente cuando 
hago esa referencia a ciertas políticas, es cuando se intentan vender proyectos que no 
colaboran con una mejora real de la ciudad, no. Simplemente con una imagen física de 
algo. De hecho lo que vais a ver aquí, veréis que no hay nada espectacular ni nada 
irrisorio; simplemente un estudio detalladísimo de cada una de las casas de esos 
grupos familiares que hay allí. Y la verdad es que están colaborando bastante bien con 
nosotros y nos han abierto las puertas. Lo que veis aquí son planos y planos técnicos; 
no vais a ver una imagen maravillosa; porque lo que estamos haciendo allí es 
rehabilitar integralmente todo un tejido construido, medio consolidado, degradado; 
que se ha ido consolidado poco a poco, pero que tiene muchísimas patologías y 
muchos defectos de construcción. Y ahí entra un poco la formación de los 
colaboradores, o de los habitantes de As Rañas. Que vamos hacer un programa de 
formación y autoconstrucción; para que se haga realidad la consolidación de las 
casas que tienen problemas en las cubiertas, problemas de humedad, problemas de 
todo tipo, de ventilación, de orientaciones... Y lo que se va a hacer, exclusivamente,  un 
poco dentro de un año, el tiempo que tengamos trabajando conjuntamente. El barrio a 
nivel constructivo tenga una cualificación buena. Este realmente sin ningún tipo de 
problemáticas. 
  
Con lo cual creo que va ser un tiempo bastante emocionado, ya estamos viendo por 
donde contener las aguas, es lo menos espectacular de un proyecto arquitectónico 
pero fundamental para evitar patologías posteriores. Con lo cual dentro de un rato 
estaremos allí, viendo de nuevo por donde tirar millas; pero desde luego si algún 
periodista que no creo que le interese mucho donde vamos a poner el muro doble y 
aislante; y la ventana; lo que veis aquí es un estudio sistemático que una por una todas 
las casas, con el grupo familiar, con todo tipo de detalle. Entonces la imagen final se 
está elaborando conjuntamente con ellos, que también creo que es un proceso bastante 
interesante, a la hora que realmente ellos que ya fueron los que construyeron aquel 
entorno, sigan colaborando en la construcción y por eso mismo tengan un valor y se 
identifican con el lugar, se identifican con los espacios públicos que se están creando y 
que ellos han creado y es la garantía mejor de que va haber una conservación, que va 
haber un sentimiento de orgullo de barrio. Bueno iremos viendo poco a poco como van 
cambiando de paredes que van bastante degradadas a un aspecto mucho más 
saludable, y sobre todo seguro porque hay que controlar un poco que aquí las lluvias 
que hay, los vientos que hay; no haya ningún problema. Así que yo estoy encantado de 
volver por allí en hora y media, para seguir trabajando. Poco más puedo contaros. 
Gracias” 

Fonte: 
http://www.recetasurbanas.net
/index.php?idioma=ESP&ID=
0015 
 
 

5.2.3. Información da web de Santiago Cirugeda en relación ao proxecto 
para As Rañas 

5.3. Imaxes do poboado 
 

 
 
Foto 1– Vista do poboado, Agosto 2010. 
 

 
 
Foto 2 – Vista do poboado, Febreiro 2009. 

Foto 3 – Muro perimetral de 
contención, Agosto 2010. 
A primeira das actuacións 
promovidas dende o concello, un 
muro de contención nun dos límites 
da parcela, iniciado a finais de 
2007, aínda non foi rematado. 
Ademais, as armaduras do mesmo 
deixáronse ao aire sen ningún tipo 
de protección, o que supón un grave 
risco por punzonamiento para os 
habitantes.  
 
 
 

  
 
Foto 4 – Construción provisional construída polas familias como aloxamento 
temporal previsto durante o transcurso das obras no barrio, cuxa duración 
estimada inicialmente era duns 6 meses. Despois da demolición das 3 vivendas 
por parte de persoal contratado polo Concello, transcorreron mais de dous anos 
durante os que as familias continuaron sen vivenda.  

Foto 5 – Vista das fachadas de dúas das vivendas do barrio. Febreiro 2009. 
Obsérvase cómo a vivenda da dereita (nº8) cúbrese superiormente por unha lona 
de plástico, que cubre o forxado de formigón da futura planta primeira. Os 
traballos por parte de persoal contratado polo Concello na vivenda paralizáronse 
a finais do ano 2007. Véxanse foto 6. 
 

 
 
Foto 6 – Interno da vivenda nº8. Xuño 2010. 
A familia, con catro fillos pequenos continúa habitando a vivenda a medio 
construír desde que se paralizou a intervención municipal a finais do ano 2007, 
co oco da escaleira no teito aberto cara o exterior.  

Fotos 7 e 8– Vivendas en planta baixa e alta, reconstruídas ao amparo do 
proxecto de erradicación do chabolismo para As Rañas promovido polo 
Concello da Coruña. 
Na fotografía de abaixo obsérvase o estado actual da escaleira de aceso ao 
primeiro andar, derrubada como consecuencia directa da calidade dos traballos 
de construción promovidos polo concello.   

5.4. Fichas descritivas do estado das vivendas 

5.5. Conceptos xerais sobre os Planes de Inclusión Social 

5.5 Conceptos xerais sobre os Plans de Inclusión Social 
 
Entendemos que é fundamental a elaboración dun Programa Integral de 
Inclusión Social que aborde compoñentes de vivenda, educación, formación, 
emprego, políticas da saúde, actividades de sensibilización, participación 
social, etc. 
 
Obxectivo do Programa de Inclusión Social: garantir unha inclusión 
sociolaboral da poboación partindo da existencia dunhas condicións de 
salubridade e habitabilidade básicas. 
 
Areas de actuación principais:  
- Salubridade e Habitabilidade Básicas 
- Educación Básica e Formación Técnica 
- Actividade Produtiva e Inserción Laboral 
Areas de actuación transversais:  
- Participación Social e Pertinencia Cultural (con Enfoque de Xénero) 
 
O Programa de Inclusión Social incluirá os seus obxectivos, resultados e 
actividades cunha planificación pormenorizada tanto temporal coma 
presupostaría consensuada entre todas as entidades. Para levalo a cabo cómpre 
proceder á firma dun Convenio de colaboración entre todas as partes 
implicadas onde consten os compromisos de cada unha delas.  
 
 
“La característica de estos planes de integración o inclusión social es su 
perspectiva de largo alcance que comprende la resolución de los problemas 
sociales de una manera integral. Los nuevos objetivos que se plantea la acción 
social requieren nuevas formas de hacer” (Extracto del libro PECH Avilés. 
Universidad Oviedo) 
 

“Es imprescindible que la Administración Pública tome la decisión política de 
acometer el problema en su totalidad, mediante la elaboración de un programa 
a largo plazo para la inclusión social del pueblo gitano y, en consecuencia, para 
su realojamiento, con el convencimiento de que no hay una solución única. Los 
gitanos, si bien son detentadores de una cultura propia que les define, presentan 
condiciones diferenciables a nivel educativo, económico o de adaptación a la 
sociedad mayoritaria que repercuten en sus niveles de aspiración y condicionan 
la necesidad de alternativas diversas, de forma que exista una auténtica libertad 
de opción” (Extracto del libro PECH Avilés. Universidad Oviedo) 

 
“Se parte de la premisa de que para que se complete el proceso de inclusión 
social no es suficiente con suprimir el problema de la vivienda, sino que esta 
actuación debe ir acompañada de otras medidas en los campos de la educación 
y el trabajo (y también en otras áreas como la participación social y la 
sanidad). Se deben ofrecer alternativas laborales de contrastado 
funcionamiento, como puede ser:  



Informe sobre o poboado daAs Rañas                                             Arquitectos Sen Fronteiras 
                                                                                                                                                                             __________________________________________________________________________________________________________________________________________________________________________________________________________________________________________________________ 

53 
 

- la regularización y normalización de algunas de las actividades más 
frecuentes realizadas por ellos.  

- la potenciación de la formación para facilitar el aprendizaje de diferentes 
oficios.  

 
Además es imprescindible cuidar la educación escolar, aumentar el apoyo 
escolar con medidas adecuadas para que continúen estudiando a partir de los 
14 años o se formen en algún oficio concreto” (Extracto del libro PECH 
Avilés. Universidad Oviedo) 
 
Consideracións específicas para un Plan de Inclusión Social en As Rañas 
 
Expomos a continuación unha serie de reflexións que entendemos deberían ser 
tidas en conta, á hora de considerar a formulación e a execución do Plan 
Integral de Inclusión Social para o asentamento chabolista de As Rañas. 
 
- Necesidade de involucrar a distintas entidades sociais especializadas en cada 
unha das áreas de intervención, á poboación do asentamento das Rañas e a 
representantes da Concellaría de Servizos Sociais, Educación, Traballo, 
Vivenda, Rehabilitación e Urbanismo buscando coordinación e sinerxías 
entre todos os axentes implicados. 
 
- Coñecemento das condicións diferenciables a nivel educativo, económico ou 
de adaptación á sociedade maioritaria de cada familia para poder identificar os 
seus niveis de aspiración e  poder expor diversas alternativas dentro dun 
proceso de inclusión social participativo coa poboación, cunha implicación 
activa e real, de tal maneira que exista unha auténtica liberdade de opción. 
 
- Necesidade dunha actuación sostida no tempo que ademais de resolver o 
problema habitacional ás familias e ocuparse do resto de áreas afíns 
(educación, traballo, participación social e sanidade), realice un seguimento e 
avaliación continuado. 
 
- Simultaneamente á elaboración do Plan Integral, é necesario formular unha 
proposta de actuación a curto prazo, consensuada e personalizada con cada 
familia, que inclúa unha serie de medidas relativas á área de Habitabilidade de 
carácter urxente. 

